
F'din il-kawza [-attur, li kien impjegat mas-socjeta
konvenuta, qieghed jitlob hlas ghal vaganzi, sahra u
allowance specjali.

[¢-Citazzjoni tghid illi l-attur kien impjegat mas-socjeta
konvenuta mill-1 ta’ Jannar 1992 sal-31 ta’ Di¢embru
1997. Tul I-impjieg tieghu l-attur ma nghatax hlas skond
il-ligi ghal vaganzi pubbli¢i, ghal zmien twil ma thallasx
ghal sahra, u ghall-ahhar hames snin ta’ I-impjieg tieghu
ma thallasx special allowance miftiehem ta’ ghoxrin lira
(Lm20) fil-gimgha. Billi ghalxejn sejjah lill-konvenuta,
b’ittra uffi¢jali tas-6 ta’ Frar 1998, sabiex tersaq ghal-
likwidazzjoni u I-hlas ta’ dak li kellha taghtih, I-attur fetah
din il-kawza u talab illi din il-gorti, wara i tillikwida I-
ammont li ghandu jiehu, tikkundanna lill-konvenuta thallas
iIs-somma hekk likwidata flimkien ma’ I-imghax u I-ispejjez.

Is-socjeta konvenuta ressget dawn I-e¢éezzjonijiet:

1. it-talbiet ta’ I-attur waqghu bi preskrizzjoni taht I-art.
2147(¢) tal-Kodici Civili; u
2. l-attur dejjem thallas tax-xoghol u sahra li ghamel.

B’sentenza moghtija fis-7 ta’ Lulju 2003* il-qorti ipprovdiet
dwar l-e¢Cezzjoni ta’ preskrizzjoni mressqa mis-socjeta
konvenuta billi lagghet dik I-e¢¢ezzjoni dwar dak li seta’
kellu jiehu I-attur gabel il-5 t'Ottubru 1997.

L-impjieg ta’ l-attur intemm fid-9 ta’ Novembru 1997, kif
jidher mill-ittra tal-Korporazzjoni dwar I-Impjieg u t-Tahrig
tal-10 ta’ Marzu 1998°. Ghalhekk iz-zmien relevanti ghall-
ghanijiet ta’ din il-kawza huwa dak bejn il-5 t'Ottubru 1997
u d-9 ta’” Novembru 1997. Fis-seduta tal-10 ta’ Gunju
2004 l-attur stqarr illi fdak iz-zmien hu ma dahalx ghax-
xoghol. Ghalhekk ma jistax jippretendi li jithallas ghal
sahra li ma ghamilx u ghal Hdud u festi li ma hadimhomx.
Dwar l-allowance specjali, I-attur xehed fis-17 ta’ Marzu
2000 illi din kienet parti mill-paga “li ma kinitx iddikjarata”
ghal ghanijiet fiskali*. Min ikun komplici fi ftehim Ii jwassal
ghal evazjoni fiskali ma jistax jitlob il-ghajnuna tal-qorti
biex jiehu benefi¢¢ju minn dak il-ftehim, u ghalhekk langas
it-talba ghall-allowance ma tista’ tintlaqa’.

Ghal dawn ir-ragunijiet il-qorti taqta’ I-kawza billi tichad it-
talbiet kollha ta’ l-attur u tikkundannah ihallas I-ispejjez
kollha tal-kawza,

< Sentenza Finali >

Foll. 111 et seqq.
Fol. 119.

Fol. 122%

Foll. 19 et seq.

s W N

Pagna 2 minn 2
Qrati tal-Gustizzja



